
Sarajevо, 14.08.2022. godine
Sud Bosne i Hercegovine, u vijeću Apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinić kao članova vijeća, odlučujući o žalbi Emira Kalića sa boravkom u  ..., izjavljenoj protiv Odluke Centralne izborne komisije Bosne i Hercegovine broj 06-1-07-2-620-2/24 od 05.08.2024. godine o odbijanju upisa u izvod iz Centralnog biračkog spiska za glasanje izvan Bosne i Hercegovine za Lokalne izbore 2024.godine, u nejavnoj sjednici, održanoj dana 14.08.2024.godine, donio je 
R J E Š E N J E

Žalba se odbacuje kao neblagovremena.

O  b  r  a  z  l  o  ž  e  n  j  e

Odlukom Centralne izborne komisije Bosne i Hercegovine, broj i datum navedeni u uvodu, odbijen je upis u izvod iz Centralnog biračkog spiska za glasanje izvan Bosne i Hercegovine za Lokalne  izbore 2024. godine po podnesenim prijavama do 23.07.2022. godine, jer nisu ispunjeni uslovi propisani odredbom člana 3.15 stav  2. i 3. Izbornog zakona Bosne i Hercegovine. U odnosu na žalitelja odbijen je upis iz razloga što uz prijavu nije dostavljen validan dokaz o identitetu i validan dokaz o tačnoj adresi u inostranstvu.

Žalitelj je povodom navedene odluke izjavio žalbu uz koju je dostavio nedostajuću dokumentaciju.
U odgovoru na žalbu Centralna izborna komisija predlaže da se žalba odbaci kao neblagovremena jer podnijeta u zakonom propisanom roku od dva dana od dana objave ožalbene Odluke Centralne izborne komisije BiH na internet stranici Centralne izborne komisije BiH, ili da se odbije kao neosnovana.

Pošto je ispitalo osporenu odluku u granicama žalbenih razloga, vijeće Apelacionog odjeljenja Suda Bosne i Hercegovine odlučilo je kao u izreci iz sljedećih razloga: 

Žalba je neblagovremena. 
Odredbom člana 6.9. stav 1. i 2. Izbornog zakona Bosne i Hercegovine („Službeni glasnik BiH“ broj 23/01 do 51/22) je propisano da se žalba na odluke Centralne izborne komisije Bosne i Hercegovine podnosi Apelacionom odjeljenju Suda Bosne i Hercegovine, putem Centralne izborne komisije Bosne i Hercegovine, u roku od dva dana od dana prijema odluke. 

Iz predmeta spisa proizilazi da je ožalbena odluka Centralne izborne komisije Bosne i Hercegovine broj 06-1-07-2-620-2/24 dostavljena svim učesnicima u postupku dana 05.08.2024. godine objavljivanjem na internet stranici Centralne izborne komisije BiH, u skladu sa članom 3 stav 3 Uputstva o procedurama za rješavanje po prigovorima i žalbama podnesnim izbornim komisijama (Sl. glasnik BiH br. 31/24). 
Dakle, zakonom propisani rok za žalbu teče od dana objavljivanja odluke i istekao je 7.8.2024. godine. Kako je žlaba podnesena dana 08.08.2024. godine, proizilazi da je izjavljena protekom zakonom propisanog roka od dva dana od dana prijema odluke koja se pobija. 

Iz navedenog razloga utvrđeno je da je žalba neblagovremena u smislu člana 180 stav 2 Zakona o parničnom postupku pred Sudom BiH Sl. glasnik BiH 36/04- 34/21), te je odbačena primjenom člana 191 stav 1 tačka 1 citiranog zakona, a odredbe kojeg zakona se shodno primjenjuju prema članom 60 a) Zakona o upravnim sporovima Bosne i Hercegovine (Službeni glasnik BiHbr. 19/02 do 74/10).

